
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara: 

 

Naalakkersuisunut apeqqut:  

1. Nunatta avannaani silaannakkut angallassineq pitsaanerulersinniarlugu 

Naalakkersuisut qanoq iliuuseqarfiginiarpaat?  

2. Nunatta avannaani kaperlaap nalaani silaannakkut angallannikkut qulimiguullit 

sorliit atorluarneqarsinnaanerisa misissuiffigineqarnissaat Naalakkersuisut 

suliniuteqarfigisinnaavaat?  

3. Naalakkersuisut nunarput tamaat isigalugu silaannakkut angallannermi 

ajornartorsiutit ataavartumik aaqqiivigineqarnissaat qanoq sulissutiginiarpaat? 

 

(Inatsisartuni ilaasortaq Anthon Frederiksen, Partii Naleraq)  

 

Tunngavilersuut: 

Naliginnaasumik naluneqanngilaq aamma nunatta avannaani silaannakkut angallanneq arlalitsigut 

pitsanngorsaavigineqartariaqartoq, pingaartumik kaperlaap nalaani, soorlu tamanna piffissami 

kingullermi aamma tusagassiuutitigut sammineqartoq, allaat angalasussat december-imili 

aallartussaagaluit katillugit 130 pallillugit maannamut utaqqisariaqarsimasut.  

Pissutsit taamaannerat assorujussuaq isornarpoq akuersaaruminaallunilu, pingaartumik aamma 

ilinniartut napparsimasullu utaqqisinneqarnerat eqqarsaatigalugu. 

Taamaammat paaserusuppara Naalakkersuisut pissutsit aaqqiiviginiarlugit immikkut ittumik 

ataavartumik iliuuseqarniarnersut?   

 

Apeqqutit ullut suliffiit qulit (10) qaangiutsinnagit akineqarnissaat kissaatigaara. 


